
თავი 23. საერთაშორისო დამკვირვებელი ორგანიზაციების მიერ საერთაშორისო დამკვირვებელთა შესახებ ინფორმაციის ელექტრონული საშუალებებით წარდგენისა და რეგისტრაციის წესი და პირობები 

საერთაშორისო დამკვირვებელი ორგანიზაციების მიერ საერთაშორისო დამკვირვებელთა შესახებ ინფორმაციის ელექტრონული საშუალებებით წარდგენისა და რეგისტრაციის მიზანია აღნიშნული პროცედურის ხელმისაწვდომობის გამარტივება და არჩევნებში ჩართულ მხარეებზე ორიენტირებული, მაღალი ხარისხის, უსაფრთხო და სანდო სერვისების მიწოდება.  

საერთაშორისო დამკვირვებელ ორგანიზაციებს შესაძლებლობა ექნებათ საერთაშორისო დამკვირვებლების შესახებ ინფორმაციის წარდგენის პროცესი განახორციელონ ელექტრონული საშუალებებით, ონლაინრეჟიმში. 

სისტემა იმართება ცესკოში არსებული არჩევნების მართვის ელექტრონულ სისტემაში https://armasi.cec.gov.ge (არმასში) რეგისტრირებული შესაბამისი კომპეტენციის მქონე საარჩევნო ადმინისტრაციის თანამშრომლების მიერ. მომხმარებლების შექმნასა და უფლებების მინიჭებას ახორციელებს არჩევნების მართვის ელექტრონული სისტემის ადმინისტრატორი. 

ტერმინთა განმარტება:

სისტემის ადმინისტრატორი – ცესკოს სტრუქტურული ერთეულის ხელმძღვანელი, რომელსაც ელექტრონული რეგისტრაციების სისტემის მართვაზე აქვს სრული წვდომა; 

ოპერატორი – ცესკოს შესაბამისი სტრუქტურული ერთეულის თანამშრომელი, რომელიც ელექტრონული რეგისტრაციის სისტემაში ახორციელებს საჭირო პროცედურებს, მისთვის მინიჭებული უფლებამოსილების ფარგლებში;

მომხმარებელი - საერთაშორისო დამკვირვებელი ორგანიზაცია.


საერთაშორისო დამკვირვებელი ორგანიზაცია (შემდგომში – მომხმარებელი) რეგისტრაციის მიზნით, ვალდებულია, ცესკოს კანცელარიაში ან ელექტრონული ფოსტის მისამართზე: observers@cec.gov.ge წარადგინოს საქართველოს ორგანული კანონით „საქართველოს საარჩევნო კოდექსი” განსაზღვრული დოკუმენტაცია („საქართველოს საარჩევნო კოდექსი”, მუხლი 40).

ცესკოს მიერ რეგისტრირებული საერთაშორისო დამკვირვებელი ორგანიზაცია თავად წყვეტს, გამოიყენებს თუ არა ელექტრონული რეგისტრაციის სისტემას. 

მიღებული გადაწყვეტილების შესაბამისად, ოპერატორი სისტემაში აღნიშნავს, სურს თუ არა აღნიშნულ ორგანიზაციას ელექტრონული სისტემის გამოყენება. 


მიუხედავად იმისა, სურს თუ არა საერთაშორისო დამკვირვებელ ორგანიზაციას ელექტრონული სისტემის გამოყენება, ოპერატორს ელექტრონული რეგისტრაციის სისტემის შესაბამის ველებში შეჰყავს შემდეგი ინფორმაცია:

· არჩევნების ტიპი;

· ცესკოში განცხადების რეგისტრაციის ნომერი,  თარიღი და დრო; 

· საერთაშორისო დამკვირვებელი ორგანიზაციის სახელწოდება (ქართულ და ინგლისურ ენებზე);

· საერთაშორისო დამკვირვებელი ორგანიზაციის მისამართი და სხვა საკონტაქტო ინფორმაცია: (ტელეფონის ნომერი, ელექტრონული ფოსტის მისამართი);
· საერთაშორისო დამკვირვებელი ორგანიზაციის ხელმძღვანელი პირი;

· საქართველოში არჩევნებზე დაკვირვების გამოცდილება;

· ფაილების და ხელმოწერის ატვირთვა - აღნიშნულ ველში ოპერატორი ტვირთავს შემდეგ დოკუმენტებს:
√ განცხადებას (უფლებამოსილი პირის მიერ ხელმოწერილი და სკანირებული);

√საერთაშორისო დამკვირვებელი ორგანიზაციის ხელმძღვანელობაზე/ წარმომადგენლობაზე უფლებამოსილი პირის ხელმოწერის ნიმუშს;

√ საერთაშორისო დამკვირვებელი ორგანიზაციის სადამფუძნებლო დოკუმენტის ასლს (აღნიშნული დოკუმენტი არ მოეთხოვებათ სხვა სახელმწიფოს ხელისუფლების ორგანოების წარმომადგენლებს);
√ საარჩევნო პროცესის მონაწილეებისაგან ფინანსური დამოუკიდებლობისა და დაფინანსების წყაროების გამჭვირვალობის დამადასტურებელ დოკუმენტაციას (ასეთის არსებობის შემთხვევაში). 
( მოთხოვნის შემთხვევაში, საერთაშორისო დამკვირვებელი ორგანიზაცია ვალდებულია, წარმოადგინოს საარჩევნო პროცესის მონაწილეებისაგან ფინანსური დამოუკიდებლობისა და დაფინანსების წყაროების გამჭვირვალობის დამადასტურებელი დოკუმენტაცია („საქართველოს საარჩევნო კოდექსი”, მუხლი 39).
( სისტემაში ძირითადი ინფორმაციის შეტანა განხორციელდება ორ ენაზე (ქართულ და ინგლისურ ენებზე). იმ შემთხვევაში, თუ საერთაშორისო დამკვირვებელი ორგანიზაციის წარმომადგენლის მიერ ინფორმაცია წარმოდგენილია მხოლოდ ინგლისურ ენაზე, პროგრამაში ინფორმაციის ქართულ ენაზე შეტანას ახორციელებს სისტემის ოპერატორი.

ოპერატორის მიერ სისტემაში ასევე იტვირთება:

· ცესკოს განკარგულება საერთაშორისო დამკვირვებელი ორგანიზაციის რეგისტრაციის/რეგისტრაციაზე უარის/რეგისტრაციის გაუქმების შესახებ;

· სხვა საჭირო დოკუმენტაცია (ინსტრუქცია, გრაფიკი, ხელშეკრულება და სხვა)


ოპერატორი შესაბამისი ღილაკის 



გამოყენებით ადასტურებს საერთაშორისო დამკვირვებელი ორგანიზაციის ელექტრონული სივრცის შექმნას. 
ოპერატორის მიერ სისტემაში ინფორმაციის შეტანის შემდეგ, იხსნება საერთაშორისო დამკვირვებელი ორგანიზაციის ელექტრონული სივრცე, სადაც ასახულია სრული ინფორმაცია მომხმარებლის შესახებ:

· საერთაშორისო დამკვირვებელი ორგანიზაციის მიმდინარე სტატუსი (რეგისტრირებულია/უარი რეგისტრაციაზე/ რეგისტრაცია გაუქმებულია);

· სტატუსის ცვლილების მიზეზი/საფუძველი;

· ატვირთული ფაილი (შესაბამისი სამართლებრივი აქტი);

· სტატუსის ცვლილების თარიღი და დრო.
( სტატუსის ყოველი ცვლილებისას დეტალურად ფიქსირდება ცვლილების თარიღი და დრო, ასევე საფუძველი (ატვირთული ფაილით და კომენტარის ველში შეყვანილი ინფორმაციით). განხორციელებული ცვლილებების შესახებ საერთაშორისო დამკვირვებელ ორგანიზაციას გაეგზავნება შეტყობინება მითითებულ ელფოსტაზე.

იმ შემთხვევაში, თუ საერთაშორისო დამკვირვებელ ორგანიზაციას სურს ელექტრონული რეგისტრაციის სისტემის გამოყენება, საერთაშორისო დამკვირვებელი ორგანიზაციის რეგისტრაციის შესახებ ცესკოს განკარგულების მიღების შემდეგ, საერთაშორისო დამკვირვებელი ორგანიზაციის ელექტრონული სივრცის აქტივაციისათვის, ოპერატორის მიერ შესაბამისი მონიშვნის განხორციელების შემდეგ, ავტომატურად დაგენერირდება ელექტრონულ სისტემაში შესასვლელი სახელი და პაროლი. შეტანილ ინფორმაციას გაუჩნდება ხელშეკრულების ბეჭდვის ღილაკი 

[image: image1.png]=




აღნიშნული ღილაკის გამოყენებით ოპერატორი ბეჭდავს ხელშეკრულებას ქართულ ან/და ინგლისურ ენებზე, რომლითაც განისაზღვრება ცესკოსა და საერთაშორისო დამკვირვებელ ორგანიზაციას შორის ელექტრონული ურთიერთობის წესი და პირობები. ხელშეკრულებაში ასევე შეტანილია საერთაშორისო დამკვირვებელი ორგანიზაციის მიერ წარმოდგენილი მონაცემები და გენერირებული მომხმარებლის სახელი და პაროლი. 

ხელშეკრულება იბეჭდება 2 ეგზემპლარად. ხელს აწერენ ოპერატორი და მიმღები პირი. ერთი ეგზემპლარი გადაეცემა/ეგზავნება ელექტრონული ფოსტის მისამართზე საერთაშორისო დამკვირვებელი ორგანიზაციის წარმომადგენელს, მეორე კი რჩება ცესკოში.

ხელმოწერილი ხელშეკრულება (PDF ფაილის სახით) იტვირთება სისტემაში. მისი ნახვა შესაძლებელია საერთაშორისო დამკვირვებელი ორგანიზაციის ელექტრონულ სივრცეში. 

ვებგვერდზე https://inre.cec.gov.ge შესვლისას მომხმარებელს გამოუჩნდება შესაბამისი ტექსტური  ფანჯარა, სადაც სახელით და პაროლით გაივლის ავტორიზაციას . 

მიღებული სახელით და პაროლით პირველადი ავტორიზაციისას სისტემა მომხმარებელს მოსთხოვს პაროლის შეცვლას; 

პაროლის შეცვლის შემდეგ მომხმარებელი ხვდება პირად სივრცეში.
(თუ გარკვეული მიზეზებით მომხმარებელმა ვერ შეძლო პაროლის შეყვანა ან შეცვლა, ოპერატორს შესაძლებლობა აქვს, ხელახლა დააგენერიროს აქტივაციის კოდი და გაუგზავნოს მომხმარებელს რეგისტრაციის განაცხადში მითითებულ ელექტრონული ფოსტის მისამართზე.   


საერთაშორისო დამკვირვებელ ორგანიზაციას პირად სივრცეში აქტივაციის შემდეგ საშუალება აქვს აირჩიოს მისთვის სასურველი ენა - ქართული ან ინგლისური 

მომხმარებლის პირადი სივრცე იყოფა რამდენიმე ნაწილად:
· პირადი გვერდი /Personal Page

· საერთაშორისო დამკვირვებლები / International Observers

· დოკუმენტები /Documents

Welcome!

You are in intemational observers organisation working space!




მენიუს პუნქტში  „პირადი გვერდი/Personal Page“ მომხმარებელს შეუძლია ნახოს მის შესახებ სისტემაში არსებული ყველა ინფორმაცია და მიღებული განცხადების შესაძლო სტატუსები. 

მენიუს პუნქტში „საერთაშორისო დამკვირვებლები/International Observers”  მომხმარებელს შეჰყავს ინფორმაცია საერთაშორისო დამკვირვებლად დასარეგისტრირებელ პირთა შესახებ.

მომხმარებელს აქვე, მენიუს შესაბამის პუნქტში, შეუძლია გაეცნოს ინფორმაციას რეგისტრირებული საერთაშორისო დამკვირვებლების შესახებ, მოითხოვოს რეგისტრირებული საერთაშორისო დამკვირვებლის სტატუსის გაუქმება, დაბეჭდოს საერთაშორისო დამკვირვებლის სამკერდე მოწმობა. 

მენიუს პუნქტში „დოკუმენტები/Documents“ მომხმარებელს საშუალება ექნება გაეცნოს ოპერატორის მიერ სისტემაში ატვირთულ დოკუმენტაციას  (ინსტრუქცია, გრაფიკი, სამართლებრივი აქტები და სხვა).


მომხმარებელი საერთაშორისო დამკვირვებლის დანიშვნისათვის თავის ელექტრონულ სივრცეში ავტორიზაციის შემდეგ ირჩევს მენიუს შესაბამის პუნქტს  „საერთაშორისო დამკვირვებლები / International Observers“

მენიუს პუნქტის  „საერთაშორისო დამკვირვებლები/International Observers“  არჩევისას გამოჩნდება ფანჯარა „საერთაშორისო დამკვირვებლების მართვა/International Observer Management“, რომლის საშუალებითაც მომხმარებელს შესაძლებლობა ექნება დანიშნოს საერთაშორისო დამკვირვებელი ან გაუუქმოს მას დამკვირვებლის სტატუსი. 

საერთაშორისო დამკვირვებლის რეგისტრაციაში გატარების მიზნით, მომხმარებელს შესაბამის ველებში შეჰყავს დამკვირვებლად წარდგენილი პირის შესახებ შემდეგი ინფორმაცია :
· გვარი, სახელი/Surname, First Name;
· სქესი/Gender;
· დაბადების თარიღი/Date of Birth;
· პასპორტის ნომერი, მოქმედების ვადა, გამცემი ორგანო/Passport Number/Valid Until/Issued By

· მოქალაქეობა/Citizenship;
· ტელეფონი/Telephone;  ელ.ფოსტა/Email;
· საცხოვრებელი მისამართი/Home Address;         

· სამუშაო ადგილი, თანამდებობა/Place of Employment, Position;
· პროფესიული გამოცდილება/Professional Experience;
· საარჩევნო გამოცდილება (სადამკვირვებლო და სხვა)/Electoral Experience (Observation, etc.).
( ყველა ველის შევსება სავალდებულოა.
აღნიშნული ინფორმაციის შეტანის შემდეგ შესაბამისი ღილაკის „ატვირთვა/File Upload“  საშუალებით მომხმარებელი სისტემაში ტვირთავს დამკვირვებლად წარდგენილი პირის პასპორტის ფოტოასლს (სავალდებულოა); 
მომხმარებლის მიერ „დამატება/Add“ ღილაკის გამოყენებისა და მოქმედების დადასტურების შემდეგ, საერთაშორისო დამკვირვებლად წარდგენილი პირის შესახებ ინფორმაცია აისახება სისტემაში.

მენიუს პუნქტში  „სტატუსი/Status“  მითითებული იქნება სტატუსი  „პროცესშია/Processing“,  ოპერატორის მიერ შესაბამისი ქმედების განხორციელებამდე. 

· საერთაშორისო დამკვირვებლებს შეიძლება ახლდეს თარჯიმანი, რომელიც მათთან ერთად გადის რეგისტრაციას. თარჯიმნის რეგისტრაციაში გატარების მიზნით მომხმარებელმა უნდა მონიშნოს მენიუს შესაბამისი პუნქტი:

[image: image6.png]


   [image: image7.png]Interpreter




თარჯიმნის რეგისტრაციის შემთხვევაში მომხმარებელს სისტემაში შეჰყავს შემდეგი ინფორმაცია:

· გვარი, სახელი/Surname, First Name;
· სქესი/Gender;
· პასპორტის ნომერი /პირადი ნომერი ;

· მოქალაქეობა/Citizenship;

მას შემდეგ, რაც სისტემაში აისახება ინფორმაცია დამკვირვებლებად წარდგენილ პირთა შესახებ, ოპერატორი შესაბამისი ღილაკის გამოყენებით ახორციელებს განცხადების ტექსტის გენერირებას და ახორციელებს კანონმდებლობით გათვალისწინებულ სხვა პროცედურებს.

საერთაშორისო დამკვირვებელთა რეგისტრაციის ან რეგისტრაციაზე უარის თქმის შესახებ ცესკოს მდივნის განკარგულების გამოცემის შემდეგ, ოპერატორს სისტემაში შეჰყავს აღნიშნული სამართლებრივი აქტის ნომერი  და მოქმედებას ადასტურებს შესაბამისი ღილაკის   გამოყენებით  -  „დაკმაყოფილდა/Accepted“ ან „არ დაკმაყოფილდა/Not Accepted”.

შესაბამისი ღილაკის საშუალებით მომხმარებელს შეუძლია დაბეჭდოს საერთაშორისო დამკვირვებლის/თარჯიმნის მოწმობა 

საერთაშორისო დამკვირვებლის მოწმობა 

თარჯიმნის მოწმობა

ოპერატორის მიერ საერთაშორისო დამკვირვებლად წარდგენილი პირის რეგისტრაციის შესახებ მოთხოვნის დაკმაყოფილების შემდეგ, რეგისტრირებული საერთაშორისო დამკვირვებლის  სტატუსის გაუქმება  შესაძლებელია, შესაბამისი ღილაკის საშუალებით – „მოხსნა/Cancel “.
მოხსნილი საერთაშორისო დამკვირვებლის მონაცემები  „დაკმაყოფილდა/Accepted “ გრაფიდან გადაინაცვლებს გრაფაში  „მოხსნილები/Deregistered“.
ოპერატორი სისტემის გამოყენებით ავტომატურად აგენერირებს შესაბამისი განცხადების ტექსტს, რის საფუძველზეც გამოიცემა  ცესკოს მდივნის განკარგულება.
ოპერატორს სისტემაში შეჰყავს შესაბამისი სამართლებრივი აქტის ნომერი და აკმაყოფილებს მოთხოვნას საერთაშორისო დამკვირვებლის სტატუსის გაუქმების შესახებ. 

( მომხმარებელი ახორციელებს ანალოგიურ პროცედურებს თარჯიმნის რეგისტრაციაში გატარების ან რეგისტრირებული თარჯიმნის სტატუსის გაუქმების შემთხვევაშიც. 
ზოგადი   ინფორმაცია





საერთაშორისო დამკვირვებელი ორგანიზაციის შესახებ ინფორმაციის  ელექტრონულად ასახვა








საერთაშორისო დამკვირვებელი ორგანიზაციის ელექტრონული სივრცის შექმნა








საერთაშორისო დამკვირვებელი ორგანიზაციის პირადი სივრცე








საერთაშორისო დამკვირვებლების შესახებ ინფორმაციის წარდგენა ელექტრონული  საშუალებებით





საერთაშორისო დამკვირვებლის რეგისტრაცია











	ელექტრონული საშუალებების გამოყენების წესი და პირობები
	64



